
Проект эше 
Рус телендə сөйлəшүче балаларга ФДББС 

шартларында татар теле һəм əдəби уку дəреслəрендə 
уен технологиясе элементларын куллану



“Уен – əйлəнə-тирə 
  мохит төшенчəлəрен 
  баланың рухи дөньясына
 алып керүче зур
                     якты тəрəзə ул. 
      Уен-кызыксыну һəм 
                белемгə омтылу утын кабыза
                          торган учак ул”,-ди 
                                             В.А. Сухомлинский.



Дəреслəрдə урынлы кулланылган уеннар 
укучыларны активлаштыра, аларның игътибарын 
дəрес материалына юнəлтə һəм иҗади халəт булдыра. 
Уеннар вакытында фəн нигезлəрен үзлəштерү белəн 
бергə укучы үз фикерлəрен дəлилли белү күнекмəлəре 
дə ала. Шулай итеп, уеннар бала тормышында 
əһəмиятле урын алып торалар, белем һəм тəрбия 
бирүдə мөһим чыганак булалар.

Югарыда китерелгəн фикерлəр проект эше    
                            темасының актуальлеген дəлилли.



Проект эшебезнең  максаты – татар теле һəм 
əдəбияты дəреслəрендə рус телендə сөйлəшүче 
укучыларны татар телендə аралашырга  өйрəтүдə 
уеннарның əһəмиятен күрсəтү.

Максатыбызга ирешү өчеy түбəндəге 
бурычлар куелды:
- уеннарның укыту процессында тоткан ролен ачыклау;
- укучыларның коммуникатив компетенциясен үстерү 
максатыннан кулланылган уеннарны ачыклау.



Тикшеренү  объекты – рус телендə сөйлəшүче 
укучыларның коммуникатив компетенциясен үстерүдə уен 
технологиясенең элементлары кулланылышы.

Тикшеренү предметы – татар теле һəм əдəбияты 
дəреслəрендə  кулланылган уен технологиясе элементлары.

Метод һəм алымнар. Өйрəнелə торган материалның 
характерына карап, тикшеренүнең төп методы булып күзəтү 
методы сайланды. Əлеге метод үз эченə фəнни һəм методик 
əдəбиятны туплау һəм  анализлау, фактик материалны өйрəнү, 
педагогик тəҗрибəне гомумилəштерү, классификациялəү кебек 
эш алымнарын берлəштерə.



Хəзерге заман талəплəренə туры килə торган белем бирү шəхесне 
җəмгыятьтəге төрле үзгəрешлəргə, тормыш сынауларына, фəн 
нигезлəрен ныклы үзлəштерүгə əзерлəүне күздə тота. Заманча 
технологиялəр кулланып татар телен өйрəтү – уку-укыту процессын 
яңача оештыру ул. Ул түбəндəге максатларны күздə тотып башкарыла:

 татар телен өйрəнүгə 
кызыксындыру, телəк уяту

укучыларның танып белү 
активлыгын арттыру

телне өйрəнү өчен уңай шартлар 
булдыру

укучыларның иҗади мөмкинлеклəрен 
тулырак ачу



иҗтимагы
й

хəрəкəтле уеннар

интеллектуаль уеннар

психологик уеннар

иҗтимагый уеннар

УЕННАР



Яңа гына балалар бакчасыннан 
килгəн сабыйларның игътибарлары 

да, истə калдыру сəлəте дə бик 
йомшак, бигрəк тə уку кызыклы 

булмаса.

Баланың мəктəпкə кергəндə барлыкка 
килгəн психологик киртəлəрне тиз арада 

җиңү юлы итеп укыту-тəрбия процессында 
уеннар, аның элементларын куллану бик 

отышлы. 



Педагогик эшчəнлеккə бəйле рəвештə түбəндəге 
уен төрлəрен аерып күрсəтергə мөмкин: дидактик 
уеннар (бу төр уеннар укучыларда белем-
күнекмəлəр формалаштыруга һəм камиллəштерүгə, 
танып-белү эшчəнлеген киңəйтүгə юнəлтелгəн), 
тəрбияви уеннар, иҗади уеннар, коммуникатив 
уеннар. Үткəрү методикасы буенча уеннар бик күп 
төрлəргə бүленə: предметлы уеннар, сюжетлы 
уеннар, рольле уеннар, эшлекле уеннар һ.б.



Укытуның башлангыч этабында 
кулланылучы фонетик уеннар 
арасыннан уен-табышмак, уен-
имитация, уен-ярыш, предметлар 
белəн уеннар, игътибарлыкка 
уеннарны аерырга мөмкин. Дөрес 
əйтүгə өйрəткəндə чираттагы уеннар 
файдалы.



• «Кызык телефон» уены
• Тактада зур телефон рəсеме 

ясала. Дискта саннар 
урынына хəрефлəр языла. 
Укучылар билгеле вакыт 
аралыгында күбрəк итеп 
(специфик татар авазларын 
кулланып) сүзлəр җыярга һəм 
аларны əйтергə тиешлəр. 
Мəсəлəн, əни, һəм, кар, өстəл, 
үрдəк, чəйнек, чилəк, җилəк һ.
б.



Лексик уеннар

Лексикага өйрəткəндə карточкадагы уеннар, 
табышмаклар, кроссвордлар, чайвордлар, 

«Сүзне тап», «Мəкальне тап» кебегрəк 
уеннар куллану кулайрак була.



Тизлеккə булган лексик 
уеннар да əһəмиятле 
(укучылар бирелгəн 
сүзлəргə тиңдəш яки 
капма-каршы мəгънəле 
сүзлəрне; əлеге 
сүзтезмəлəрдə кулланырга 
мөмкин булган сүзлəрне 
мөмкин кадəр тизрəк 
əйтергə тиеш булганда). 

Укытучы уенны: «Бүген без сезнең белəн авыл хуҗалыгы 
күргəзмəсенə барабыз. Анда иң яхшы каз, тавык, күркə төрлəрен 
күргəзмəгə куйганнар. Бүген без нəрсə телəсəк, шуны сатып ала 
алабыз; кошның бəясе – җөмлə. Кем күбрəк əйтсə, шул сатып 
ала. Беренче булып каз сатыла», – дип башлый. Укучылар: «Бу – 
каз. Каз ак, шаян. Каз ит бирə, мамык бирə. Каз солы ярата, 
үлəн ашый. Казның бəбкəлəре була».
Ахыргы җөмлəне əйткəн кешегə каз бирелə. Бу уенда телəсə-
кайсы укучы җиңүче була ала.



Диалогик һəм монологик сөйлəмгə өйрəтү уен 
элементлары

Диалогик сөйлəмгə өйрəтү һəрбер дəрестə дə 
булырга тиеш. Укучыларның əлеге сөйлəм төренең 

көндəлек тормышта кирəклеген тоюы мөһим. 
Барлык лексик-грамматик материал диалоглар 
һəм аралашу ситуациялəре аша үзлəштерелə. 



“Ел фасыллары” уены. Укытучы укучыларга 
ел фасыллары һəм бердəн алып уникегə кадəр 
санар язылган карточкалар тарата. Укучылар бу 
карточкаларны бер-берсенə күрсəтмəскə тиеш. 
Укучылар басалар. Һəр ел фасылы үзеңə туры 
килгəн айларны табып, команда булдырырга 
тиеш. Кайсы команда тизрəк җыела, шул 
җиңүче. Моның өчен алар кулларын күтəреп 
парлашалар, сораулар бирəлəр: “Син нинди ай?” 
“Син кышмы?”.Барлыкка килгəн командалар 
үзлəре белəн таныштыралар.





• Укучылар ике рəткə басалар. Укытучы «башладык» 
диюгə, беренче укучы, тəкъдим ителгəн темага караган 

сүз əйтеп, таякны иптəшенə тапшыра, анысы – 
икечесенə. Эстафета таягы финишка алданрак барып 

җиткəн төркем җиңүче була. Бу уенны санарга 
өйрəткəндə дə уйнарга мөмкин. Бердəн унга һəм 

киресенчə – уннан бергə кадəр саный-саный, балалар 
таякны бер-берсенə тапшыралар 

 «Эстафета» 
уены



Түбəндəге нəтиҗəлəргə килдек:
– рус балаларына татар телен өйрəтүдə уеннар куллануның 
əһəмияте бик зур, алар үзлəштерелүче материалны җиңелəйтə 
һəм чит телне өйрəнү процессын күңелле итə;
– уеннарын һəм аларның куллану закончалыкларын тикшереп, 
анализлап без рус телле укучыларга чит тел буларак татар 
телен өйрəтү процессында аларның алыштыргысыз роль 
уйнауларына инандык. Нəкъ менə уенда баланың иҗади 
мөмкинлеклəре ачыла һəм яхшыртыла. Уен əйлəнə-тирə 
дөньяны танып белергə өйрəтə;
– тел уеннарының 8 төре бар. 



ИГЪТИБАРЫГЫЗ 
ӨЧЕН РƏХМƏТ!


